
Үкіметтік емес ұйымдар үшін 2026 жылға арналған мемлекеттік гранттардың басым бағыттарының тізбесі

	Халықтың әлеуметтік осал топтарын қолдау
	Инклюзивтік топ мүшелерінің кәсіби және кәсіпкерлік әлеуетін дамыту және әлеуметтік интеграциясын қамтамасыз ету бағдарламасы

	Атырау қаласында мүгедектігі бар жастардың 70–80%-ы тұрақты жұмыспен қамтылмаған. Көптеген жас мамандар өз мамандығы бойынша жұмыс таба алмайды немесе еңбек нарығында сұранысқа ие заманауи дағдыларға (digital skills) ие емес. Бұл олардың қаржылық тәуелсіздігі мен әлеуметтік бейімделуіне кедергі келтіреді.
Жоба мүгедектігі бар жастардың санасын «тұтынушы» психологиядан «жасаушы/кәсіпкер» психологиясына өзгертуге бағытталған. Аталған бағдарлама арқылы жастар заманауи білім мен дағдыларға ие болып, өзін-өзі жұмыспен қамтуға, кәсіпкерлік бастамаларды дамытуға және қоғам өміріне белсенді қатысуға мүмкіндік алады.

	1 қысқа мерзімді грант, 2026 жыл
	Атырау қаласы
	Нысаналы индикатор:
1.  Инклюзивті қоғамның 14–35 жас аралығындағы мүгедектігі бар кемінде 25 өкілі өздерінің кәсіби дағдыларын, өзін-өзі бағалау деңгейін және қоғамдық белсенділігін арттырады, сонымен қатар инклюзивті ортаны қолдауға бағытталған тұрақты өзара іс-қимыл формаларын қалыптастырады.

2. Жобаның ақпараттық қамтуы – кемінде 30 000 қаралым.

Күтілетін нәтижелер:
1.  Нысаналы топқа жататын тұрғындарға арналған сұранысқа ие 5 мамандық бойынша кемінде 5 күндік оқыту курстарын ұйымдастыру және қатысушыларға кәсіби дағдылар беру, сертификаттар табыстау.

2. Жобаға қатысушыларды бизнес жүргізу негіздеріне оқыту және бизнес-жоспарлар жазу, маркетинг және сату психологиясы бойынша практикалық құзыреттіліктерді қалыптастыру және өз жобаларын іске қосу мүмкіндігі бойынша тренингтер өткізуді қоса алғанда, кәсіпкерлік дағдыларды дамыту.

3. Үздік деп танылған 3 жоба/ бастамаға қолдау көрсету мақсатында шағын гранттар конкурсын ұйымдастыру (гранттардың жалпы сомасы – 1 500 000 теңге).

4. Шағын грант алушыларға қолдау көрсету, оның ішінде жобаларды жүзеге асыру кезінде тұрақты менторлық және әдістемелік көмек көрсету, сондай-ақ қаржылық және іске асыру нәтижелері бойынша есеп беруді қамтамасыз ету.



5. Инклюзивті жұмыспен қамту кедергілерін анықтау және еңсеру үшін жұмыс тобы мен бизнес-қоғамдастық жастарының өкілдері арасында ашық диалог ұйымдастыру.

6. Жобаның кемінде 25 қатысушысы үшін құқықтық сауаттылықты арттыруға, ҚР заңнамасындағы құқықтары мен жеңілдіктері туралы ақпараттандыруға, сондай-ақ өз мүдделерін заңды жолмен қорғау дағдыларын үйретуге бағытталған іс-шараларды өткізу.

7. Жобаның барлық кезеңдерінің қорытындысын шығара отырып, "өзгерістердің басталуы: тәжірибе және нәтиже" форумын ұйымдастыру және өткізу, жұртшылыққа қол жеткізілген көрсеткіштерді ұсыну, сондай-ақ қатысушылардың тәлімгер-оқушы форматында алған дағдыларын көрсету.

8. Жобаның ақпараттық қамтуы – БАҚ және әлеуметтік желіде жариялау арқылы кемінде 30 000 қаралым.

